
ШҮДНИЙ МЭС АЖИЛБАРЫН ДАРААХ ЗААВАР 
(DENTAL POSTOPERATIVE INSTRUCTIONS) 
 

ЮУ ХИЙХ ВЭ: 
• Процедурын дараа нэг цагийн турш самбай, марль зууна. 
• Мэдээ алдуулалт бүрэн гарахаас өмнө ибупрофен (Advil, Motrin гэх 

мэт) ууж өвдөлт болон хавдрыг бууруулна. 
• Эдгэрэх үйл явцыг дэмжихийн тулд 3 хоногийн турш зөөлөн, тэжээллэг 

хоол хүнс идэж, хангалттай шингэн ууна. Хоолыг болгоомжтой, зөөлөн 
зажилж эрүүгээ идэвхтэй байлгаарай. Ингэхдээ анхаарал, болгоомжтой 
байх хэрэгтэй. 

• Жороор олгосон бүх антибиотикийг зааврын дагуу бүрэн ууна. 
• Эдгэрэх үйл явцад амны хөндийн ариун цэврийг сахиж, өдөрт хоёр 

удаа болгоомжтой шүдний сойзоор угааж, шүдний утсаар цэвэрлэнэ. 
 

ЮУ ХИЙЖ БОЛОХГҮЙ ВЭ: 
• Ам мэдээ алдалттай үед халуун зүйл зажилж, ууж болохгүй. 
• Процедурын дараа 24 цагийн хугацаанд соруул ашиглан шингэн зүйл 

уухгүй байх. 
• Процедурын дараа 72 цагийн турш тамхи татахгүй байх. Тамхи татах нь 

цулцангийн ясны үрэвсэл үүсгэж болзошгүй. 
• Процедурын хийсэн хэсгийг дор хаяж 24 цагийн хугацаанд хүчтэй 

сойзоор угаах эсвэл хүчтэй усаар зайлж болохгүй. 
 

ЯМАР ХҮЛЭЭЛТТЭЙ БАЙХ ВЭ: 
• Процедур хийсэн хэсэгт 3–5 хоногийн турш бага зэргийн өвдөлт 

мэдрэгдэж, хавдаж болзошгүй. Энэ нь хэвийн үзэгдэл юм. 
• Процедурын дараа хэдэн өдөр бага багаар цус гарах эсвэл шүүрэх 

байдал илэрч болзошгүй. Чийгтэй самбай, марль эсвэл цайны уутыг 
зөөлөн хазах нь цус тогтоход тусална. Самбай, марль, цайны уутыг 
зажилж болохгүй. 

• Хэдэн өдрийн турш халуун, хүйтэнд мэдрэмтгий болох, даралтад 
мэдрэг байх, буйл өвдөх зэрэг шинж тэмдгүүд илэрч болно. Амны 
хөндийгөө бүлээн давстай усаар (1 аяга бүлээн усанд 1 цайны халбага 
давс) өдөрт дор хаяж 3 удаа зөөлөн зайлж өвдөлт, хавдрыг бууруулна. 
Уусмалаа дуусах хүртэл ам хоолойгоо зайлж, нулимж хаяна. 

• Өмнө нь шүдийг тулж байсан ясан ханы хурц ирмэгүүдийг мэдэрч 
болно. Долоо хоногийн хугацаанд жижиг ясны өөдөсүүд өөрөө гарч 
болно. Энэ нь хэвийн үзэгдэл юм. 

• Хэрэв танд оёдол тавьсан бол оёдол 4–6 хоногийн дотор өөрөө хайлах 
буюу өөрөө унах боломжтой. Оёдлыг оролдож, хүрч, хүчээр авахыг 
оролдохгүй байх. 

• Хэрэв танд ямар нэг санаа зовоосон зүйл байгаа эсвэл эдгэрэлтийн явц 
тогтвортой сайжрахгүй байвал 206-615-1835 утас руу залгаж бидэнтэй 
холбогдоно уу. Яаралтай тохиолдолд 9-1-1 утас руу залгана уу. 

